
Kæru nefndarmenn Ísafjarðarbæjar 
 
Er þetta erindi sent inn fyrir hönd Hjólreiðadeildar íþróttafélagsins Vestra og varðar leyfisveitingu 
til jarðrasks vegna brautargerðar til íþróttaiðkunar í og við Seljalandsdal við Skutulsfjörð.  

Undanfarin ár hefur hjólreiðastarf á vegum hjólreiðadeildar Vestra vaxið jafnt og þétt og þátttaka 
aukist bæði meðal barna, ungmenna og fullorðinna. Hingað til hafa fyrrnefndar enduro-brautir 
verið í forgrunni við brautagerð á svæðinu og hafa þær notið mikilla vinsælda. Árlegt enduro-mót 
á Ísafirði hefur fest sig í sessi innan hjólreiðasamfélagsins og verið vel sótt, sem sýnir skýrt 
áhuga og möguleika svæðisins til frekari uppbyggingar. 

Á síðustu misserum hefur þó orðið sú þróun að svokallaðar downhill-hjólreiðar hafa aukið 
vinsældir sínar verulega og færri iðkendur æfa og keppa nú í enduro. Enduro-mót á Ísafirði 
hefur þó á sama tíma vaxið og er orðið með vinsælli mótum sinnar tegundar á landinu ár hvert. Í 
ljósi þessarar þróunar er vilji hjólreiðadeildar Vestra að halda í við breytingar innan íþróttarinnar 
og skapa aðstöðu sem stenst samanburð við það sem gerist annars staðar á landinu. 
Markmiðið er að bjóða upp á öruggar og vel hannaðar æfinga- og keppnisbrautir fyrir iðkendur á 
öllum aldri, sem styðja við áframhaldandi vöxt og þróun félagsins og efla útivist í sveitarfélaginu. 

Fyrirhugað er að núverandi brautarsvæði í Seljalandsdal, niður Selgrundir og á Seljalandsmúla 
verði áfram nýtt, enda hefur þegar verið lögð mikil og vönduð vinna í uppbyggingu þeirra. 
Samhliða því er óskað eftir heimild til að byggja upp sérstaka downhill-braut af Seljandsdal, ofan 
Tunguskógar, í Múlahlíð ofan Múlalands og í þeirri grennd, eins og nánar er sýnt á meðfylgjandi 
myndum. Við hönnun og framkvæmd verður lögð áhersla á að taka tillit til umhverfis, annarrar 
útivistar og landslags, og að framkvæmdin falli sem best að svæðinu. 

Óskað er eftir viðbrögðum sveitarfélagsins við þessari fyrirætlun, annað hvort í formi heimildar til 
frekari undirbúnings og framkvæmda eða tækifæris til að kynna verkefnið nánar fyrir nefndum 
sem taka erindið til umfjöllunar. Hjólreiðadeild Vestra er jafnframt tilbúin til að taka tillit til 
ábendinga nefnda og gera breytingar á tillögunni ef þörf þykir, með það að markmiði að ná fram 
góðri sátt um verkefnið og tryggja vandaða og ábyrga uppbyggingu. 

